
 ᖃᓂᒻᒪᕇᒃᑯᑎᑦᓴᒥᒃ ᑰᕕᑦ-19-ᒧᑦ ᑲᐱᔭᐅᖃᑦᑕᕆᐊᖃᕐᓂᖓ 

ᕿᑐᕐᖓᕆᔭᐅᔪᑦ ᐅᑭᐅᓖᑦ 12-ᓂᑦ 17-ᓄᑦ 
 

 

ᕿᑐᕐᙰᑦ ᐅᑭᐅᖃᕐᐸᑦ 14 ᒥᑦᓯᑎᒍᑦ, ᐊᖏᕈᑎᒥᒃ ᐊᓪᓚᓯᒪᒌᑦᓯᐊᕆᐊᖃᕐᐳᑎᑦ ᒪᑉᐱᑐᒉᑦ ᐅᑯᐊ 

ᑭᖑᓪᓕᐹᖓᓃᑦᑐᓂᒃ ᐃᓕᓐᓂᐊᕕᒻᒧᑦ ᐅᑎᕐᑎᓚᖓᓗᒍ ᖃᒻᒥᐅᒍᓐᓇᕕᓕᒫᖓᒍᑦ, ᕿᑐᕐᙰᑦ 

ᑲᐱᔭᐅᖁᒍᕕᐅᒃ ᑲᐱᔭᐅᖁᖕᖏᑯᕕᐅᓪᓘᓃᑦ. ᕿᑐᕐᙰᑦ ᐅᑭᐅᖃᕐᐸᑦ 14-ᓂᒃ ᐊᖓᔪᑦᓯᐅᐸᓪᓘᓃᑦ, 

ᑲᐱᔭᐅᒍᒪᒍᓂ ᐊᖏᕈᓐᓇᑐᖅ ᐃᒻᒥᓂᕿᓗᓂ.   

 

Pfizer’s messenger RNA (mRNA) ᒧᑦ ᖃᓂᒻᒪᕆᒃᑯᑎᑦᓴᒥᒃ ᑰᕕᑦ-19-ᒧᑦ ᑲᐱᔭᐅᖃᑦᑕᖁᔭᐅᕗᑦ ᕿᑐᕐᖓᕆᔭᐅᔪᑦ ᐅᑭᐅᓖᑦ 12-ᓂᒃ 

ᐊᖓᔪᑦᓰᓗ.   
 

ᑲᐱᔭᐅᒍᑎᒃ ᖃᓂᒻᒪᕇᒃᑯᑎᑦᓴᐅᕗᖅ ᖃᓂᒪᓇᕐᒧᑦ ᑰᕕᑦ-19-ᒧᑦ ᐱᔭᕆᐊᑦᑐᓗᐊᕇᒃᑯᑎᑦᓴᐅᓱᓂᓗ ᖃᓂᒻᒪᑐᖃᕐᐸᑦ ᑰᕕᑦᒧᑦ. 
 

ᕿᑐᕐᙰᑦ ᐁᑭᑦᑐᒥᒃ ᐅᕕᓂᕈᕐᓯᒪᒋᐊᓕᒃ ᑲᐱᔭᐅᒋᐊᕐᑐᓕᕈᓂ. 
 
 

ᖃᓂᒪᓇᖅ ᑰᕕᑦ-19-ᒧᑦ 
 

ᓱᓇᐅᕙ ᖃᓂᒪᓇᖅ ᑰᕕᑦ-19-ᒧᑦ ? 

ᖃᓂᒪᓇᖅ ᑰᕕᑦ-19-ᒧᑦ ᐁᑦᑐᑑᑕᐅᓲᒍᕗᖅ ᖁᐱᕐᕉᓱᓂ ᐃᓚᒋᔭᐅᑦᓱᓂ ᐁᑦᑐᑑᑕᐅᒍᓐᓇᑐᓄᑦ ᖁᐱᕐᕈᓄᑦ. ᐊᑦᔨᒌᖕᖏᒪᑕ ᖁᐱᕐᕈᐃᑦ 

ᐁᑦᑐᑑᑕᐅᒍᓐᓇᑐᑦ. ᐊᒥᓲᓂᕐᓭᑦ ᒪᓗᓐᓇᐅᑎᖃᓲᑦ ᐃᑯᓪᓚᔪᓂᒃ, ᐊᓯᖏᓪᓗ ᒪᓗᓐᓇᐅᑎᖃᕐᑎᓗᒋᑦ ᐃᑯᓪᓚᖏᓐᓂᓴᕐᓂᒃ, ᖃᓂᒪᓇᕐᑐᑎᑐᑦ 

ᑰᕕᑦ-19-ᒧᑦ, ᖁᐱᕐᕈᒧᑦ ᐁᑦᑐᑑᑕᐅᓲᒧᑦ ᖃᓂᒻᒪᕈᑕᐅᓲᒧᑦ ᑌᔭᐅᔪᒧᑦ SARS-CoV-2.    

 

ᓱᓇᐅᕙᑦ ᒪᓗᓐᓇᐅᑎᖏᑦ  ᖃᓂᒪᓇᐅᑉ ᑰᕕᑦ-19-ᒧᑦ ? 

 

ᑲᒃᑲᓛᑦ ᐱᐊᕃᑦ, ᒪᓗᓐᓇᐅᑎᖃᓲᑦ ᓄᕙᓐᓇᑐᐃᓐᓇᐅᑉ ᒪᓗᓐᓇᐅᑎᖏᑦᑕ ᐊᑦᔨᒐᓛᑐᐃᓐᓇᖏᓐᓂᒃ. ᒪᓗᓐᓇᐅᑎᐅᕙᓪᓗᑎᓪᓗᒋᑦ ᐆᓇᓂᖅ, 

ᖁᐃᕐᑐᖃᑦᑕᓂᖅ, ᒥᕆᐊᖕᖑᓱᓐᓂᖅ ᒥᕆᐊᑎᒋᖃᑦᑕᓂᕐᓗ, ᓈᖕᖑᖃᑦᑕᓂᖅ ᐊᓇᑭᑕᖃᑦᑕᓂᕐᓗ ᐃᑎᑦᑕᖃᑦᑕᓂᕐᓗ. ᐊᓯᖏᓪᓗ 

ᒪᓗᓐᓇᐅᑎᐅᒻᒥᔪᑦ ᐃᒡᒋᐊᓕᕆᓂᖅ, ᓂᐊᖁᖕᖑᖃᑦᑕᓂᖅ, ᓴᐅᓐᓂᕆᖃᑦᑕᓂᖅ, ᑕᖃᒪᓗᐊᖃᑦᑕᓂᖅ, ᓂᕆᒍᒣᓪᓚᕆᑦᓯᒪᓂᖅ, ᓀᒪᕐᖃᔦᕐᓂᖅ 

ᓱᕐᓗᓕᕆᔪᖃᖕᖏᑲᓗᐊᕋᒥ, ᐃᐱᓂᐊᓕᖃᑦᑕᓂᕐᓗ.  

 

ᖃᓂᒪᓇᖅ ᑰᕕᑦ-19-ᒧᑦ ᖃᓄᖅ ᐃᕐᐸᓲᒍᕙ ? 

ᖃᓂᒪᓇᖅ ᑰᕕᑦ-19-ᒧᑦ ᐃᓄᒻᒥᑦ ᐃᓄᒻᒧᑦ ᐁᑦᑐᑑᑎᐅᓲᒍᕗᖅ ᑯᑑᓪᓚᖃᑦᑕᑐᐊᕐᒪᑦ ᓯᕐᐸᖃᑦᑕᓱᓂᓗ ᐊᓂᕐᑎᕆᔭᖓ ᐁᑦᑐᑕᐅᓯᒪᔫᑉ 

ᐅᖄᑦᓱᓂ, ᖁᐃᕐᑐᓱᓂ, ᑕᒋᐅᑦᓴᓱᓂᓘᓐᓃᑦ. ᒪᓗᓐᓇᐅᑎᖃᖕᖏᑐᕐᓗ ᖃᓂᒪᓇᕐᒥᒃ ᑰᕕᑦ-19-ᒧᑦ ᐃᕐᐸᑎᑦᓯᒍᓐᓇᒥᑦᓱᓂ ᔪᕆᒐᓂᓘᓐᓃᑦ. 

ᐁᑦᑐᑑᑎᐅᒍᓐᓇᑐᖅ ᑯᑑᓪᓚᑕᐅᓯᒪᔪᓂᑦ ᓯᕐᐸᑕᐅᓯᒪᔪᓂᑦ ᓱᓇᑐᐃᓐᓇᓂᑦ, ᑕᒪᓐᓇ ᐃᕐᐸᑎᑦᓯᒍᑎᑑᓲᒍᖕᖏᑑᒐᓗᐊᖅ.   

ᖃᓂᒪᓇᔪᖅ ᑰᕕᑦ-19-ᒧᑦ ᓱᓇᓂᒃ ᐱᔭᕆᐊᑦᑐᕈᑎᖃᑐᐃᓐᓇᕆᐊᖃᕐᐸ ? 

ᖃᓂᒪᓇᔪᒧᑦ ᑰᕕᑦ-19-ᒧᑦ ᐱᔭᕆᐊᑦᑐᕈᑕᐅᑐᐃᓐᓇᕆᐊᓖᑦ ᐃᓚᖏᑦ ᒪᑯᐊᒍᕗᑦ: 

 ᐳᕙᒃᑯᑦ ᐃᒻᒪᓯᒪᓂᖅ ᐊᓯᖏᓪᓗ ᐳᕙᓕᕆᓐᓇᑐᑦ 

 ᐆᒻᒪᓯᕆᖃᑦᑕᓂᖅ 

 ᐃᑉᐱᒍᓲᑎᒃᑯᑦ ᐱᓐᓀᓗᑦᓯᖃᑦᑕᓂᖅ 

 ᐃᓅᒍᓐᓀᖃᑦᑕᓂᖅ 

ᑕᒪᒃᑯᐊᒍᒐᓗᐊᕐᑎᓗᒋᑦ ᐱᔭᕆᐊᑦᑐᕈᑕᐅᑐᐃᓐᓇᕆᐊᓖᑦ, ᐃᓄᐃᑦ ᐃᓚᖏᑦ ᒪᓗᓐᓇᐅᑎᖃᓲᒍᒋᕗᑦ ᖃᓂᒪᓇᕐᒥᒃ ᑰᕕᑦ-19-ᒧᑦ 

ᓀᒪᕐᖃᔦᕐᓯᒪᑦᓱᑎᒃ ᑕᖃᒪᑐᐃᓐᓇᖃᑦᑕᓱᑎᓪᓗ ᑕᖅᑭᓂ ᐊᒥᓱᓂ. 

 

ᖃᓄᖅ ᖃᓂᒻᒪᑌᓕᔪᖃᕈᓐᓇᖃ  ᑰᕕᑦ-19-ᒧᑦ ? 

ᑲᐱᔭᐅᓯᒪᓗᓂ ᖃᓂᒻᒪᕇᒃᑯᑎᑦᓯᐊᒍᓂᕐᐸᐅᕗᖅ ᑰᕕᑦ-19-ᒧᑦ, ᐱᓗᐊᕐᑐᑦ ᖃᓄᐃᓘᖁᔭᐅᒍᑎᓂᒃ ᒪᓕᑦᑐᖃᕐᓗᓂ 

ᖃᓂᑕᕇᓪᓗᐊᑌᓕᒋᐊᖃᕐᓂᒥᒃ, ᓂᐅᕐᖃᕇᒃᑯᓯᔭᖃᑦᑕᓂᕐᒥᒃ, ᐃᕐᕈᑐᖃᑦᑕᓂᕐᒥᓗ ᐊᒡᒐᑯᑦ. 
 
 

ᑲᐱᔭᐅᒋᐊᕐᑐᓂᖅ 
 

ᓱᒧᑦ ᑲᐱᔭᐅᖃᑦᑕᕆᐊᖃᕐᐸᑦ ᐅᑭᐅᓖᑦ 12-ᓂᑦ 17-ᓄᑦ ? 

ᑲᐱᔭᐅᖃᑦᑕᖁᔭᐅᕗᑦ ᕿᑐᕐᖓᕆᔭᐅᔪᑦ ᐅᑭᐅᓖᑦ 12-ᓂᑦ 17-ᓄᑦ ᖃᓂᒻᒪᖁᓇᒋᑦ ᑰᕕᑦ-19-ᒧᑦ ᐱᔭᕆᐊᑦᑐᕈᑕᐅᑐᐃᓐᓇᕆᐊᓕᓐᓂᓗ 

ᐊᑑᑎᖁᓇᒋᑦ. 

ᑲᐱᔭᐅᖃᑦᑕᓂᖅ ᐃᕐᐸᑎᑦᓯᑌᓕᒍᑎᑦᓯᐊᒍᕗᖅ ᖁᐱᕐᕈᒥᒃ ᐁᑦᑐᑑᑕᐅᓲᒥᒃ ᕿᑐᕐᖓᕆᔭᐅᔪᑦ ᑲᔪᓯᖁᑦᓱᒋᑦ ᐃᓕᓐᓂᐊᓂᕐᒥᒃ, ᐱᓕᐅᑦᔨᒍᑎᓂᒃ 

ᐱᖕᖑᐊᓂᕐᓂᒃ, ᐃᓅᖃᑎᒌᑦᑐᓗ ᓱᖃᑦᓯᑎᑕᐅᓂᖏᓐᓄᑦ ᐃᓚᐅᖃᑦᑕᖁᑦᓱᒋᑦ ᐱᐅᓯᑐᐃᓐᓇᐅᖃᑦᑕᓯᒪᔪᓄᑦ ᐅᑎᕐᐸᓕᐊᑦᓴᐅᑎᒋᖁᒧᑦ.  

 

ᓇᓪᓕᐊᓂᒃ ᑲᐱᔭᐅᒍᑎᖃᖃᑦᑕᓛᕐᖃᑦ ? 

ᑖᓐᓇᑐᐊᖅ ᑲᐴᑎᐅᑉ ᐃᒪᖓ Pfizer vaccine  ᐊᖏᕈᑕᐅᓯᒪᕗᖅ ᑲᓇᑕᒥ ᖃᓄᐃᖕᖏᓯᐊᕐᓂᓕᕆᔨᓄᑦ ᕿᑐᕐᖓᕆᔭᐅᔪᓂᒃ ᐅᑭᐅᓕᓐᓂᒃ 

12-ᓂᑦ-17-ᓄᑦ ᑲᐱᓯᒍᑎᑦᓴᐅᓗᓂ. ᑲᐱᔭᐅᖃᑦᑕᓛᕐᑐᑦ ᑲᐱᔭᐅᒍᑎᐅᒋᐊᓕᒻᒧᑦ Pfizer's mRNA COVID-19 vaccine. 

 

ᖃᑦᓯᕕᓪᓗᑎᒃ ᑲᐱᔭᐅᒋᐊᓖᑦ ? 

ᒪᕐᕈᕕᓪᓗᓂ ᑲᐱᔭᐅᒍᑎᐅᒋᐊᓕᒃ Pfizer’s mRNA COVID-19 vaccine, ᐅᕕᓂᐅᑉ ᐃᑭᐊᖓᒍᑦ. 

ᕿᑐᕐᖓᕆᔭᐅᔪᑦ ᖃᓂᒪᖃᕐᑐᕕᓂᐅᒍᑎᒃ ᑰᕕᑦ-19-ᒧᑦ ᐊᑕᐅᓯᐊᑐᐃᓐᓇᓗᑎᒃ ᑲᐱᔭᐅᒍᓐᓇᑐᑦ. ᑭᓯᐊᓂᓕ, ᑌᒃᑯᐊ ᑎᒥᒻᒥᒍᑦ 

ᓴᐴᓗᑕᖃᑦᓯᐊᖏᑦᑐᑦ, ᒪᕐᕈᕕᓪᓗᑎᒃ ᑲᐱᔭᐅᒋᐊᓖᑦ ᖃᓂᒪᖃᕐᓯᒪᒐᓗᐊᕈᑎᒃ ᑰᕕᑦ-19-ᒧᑦ. ᑲᐱᓐᓂᔨᒥᓄᑦ ᑐᑭᑖᕐᑕᐅᒐᔭᕐᑐᑦ ᐊᑐᓂ 

ᕿᑐᕐᖓᕆᔭᐅᔪᑦ ᖃᑦᓯᕕᓪᓗᑎᒃ ᑲᐱᔭᐅᔪᑦᓴᐅᒪᖔᑕ. 
 

ᖃᓂᒻᒪᕇᒃᑯᑎᑦᓯᐊᒍᕚ ᑲᐱᔭᐅᒍᑎᐅᒋᐊᓕᒃ  Pfizer mRNA COVID-19 vaccine ? 

ᐋᐊ. 100%-ᒧᑦ ᖃᓂᒻᒪᕇᒃᑯᑎᑦᓴᓯᐊᒍᔪᕆᔭᐅᓯᒪᔪᖅ ᑰᕕᑦ-19-ᒧᑦ ᒪᕐᕈᕕᓪᓗᑎᒃ ᑲᐱᔭᐅᓯᒪᔪᓄᑦ ᕿᑐᕐᖓᕆᔭᐅᔪᓄᑦ.  

 

ᑲᐱᔭᐅᒍᑎᐅᒋᐊᓕᒃ  Pfizer mRNA COVID-19 vaccine  ᐊᑦᑕᓇᖕᖏᓛ ? 

ᐋᐊ. ᑲᐱᔭᐅᒍᑎᐅᒋᐊᓕᒃ Pfizer vaccine  ᐊᖏᕈᑕᐅᓯᒪᔪᖅ ᑲᓇᑕᒥ ᖃᓄᐃᖕᖏᓯᐊᕐᓂᓕᕆᔨᓄᑦ. ᑲᐴᑎᑦᓴᓕᐅᕐᑐᑦ 

ᐊᖏᕐᑕᐅᓯᒪᒍᑎᒋᒋᐊᓕᓕᒫᖏᓐᓂᒃ ᐊᑑᑎᒍᑕᐅᓯᒪᔪᖅ. ᖃᐅᔨᓴᕐᑕᐅᓚᕆᓐᓂᖃᕐᓯᒪᔪᖅ ᐊᒥᓱᑦ ᐃᓄᐃᑦ ᐆᑦᑐᕋᕐᑕᐅᖄᕐᑎᓗᒋᑦ. 

ᖃᐅᔨᒪᔪᖁᑎᒻᒪᕇᑦ ᐃᑉᐱᒋᔭᖃᑦᓯᐊᖃᑦᑕᑐᑦ ᓱᕐᕋᑕᐅᓂᕐᓗᑐᖃᖃᑦᑕᒪᖔᑦ ᑲᐱᔭᐅᓯᒪᔪᓂᒃ ᐃᑉᐱᒋᔭᖃᑦᓯᐊᓱᑎᓪᓗ 

ᑲᐱᔭᐅᒍᑎᐅᖃᑦᑕᑐᖅ ᐊᑐᕐᑕᐅᓯᐊᖃᑦᑕᒪᖔᑦ.  

 

ᖃᓂᒻᒪᕇᒃᑯᑎᑦᓴᒧᑦ ᑰᕕᑦ-19-ᒧᑦ ᑲᐱᔭᐅᓯᒪᔪᖅ ᖃᓄᓪᓗᐊᑎᒋ ᖃᓂᒻᒪᕇᒃᑯᑎᖃᕈᓐᓇᐸ ? 

ᖃᐅᔨᓴᕐᑕᐅᓂᕐᒦᖏᓐᓈᑐᖅ ᑐᑭᓯᔭᐅᒐᓱᐊᕐᓂᖓ ᖃᓄᓪᓗᐊᑎᒋ ᖃᓂᒻᒪᕇᒃᑯᑎᐅᒍᓐᓇᒪᖔᑦ. ᖃᓂᒻᒪᕇᒃᑯᑎᐅᒍᓐᓇᑐᖅ ᑕᖅᑭᓂ 

ᐱᖓᓲᔪᕐᑑᑐᐃᓐᓇᕆᐊᓕᓐᓂ. 

 

ᑲᐱᔭᕕᓂᐅᑉ ᐊᑑᑎᔭᖏᑦ ᓱᓇᐅᒍᓐᓇᐸᑦ ᑭᖑᓂᖓᒍᑦ ? 

 ᕿᑐᕐᖓᕆᔭᐅᔪᑦ ᐊᒥᓲᓂᕐᓭᑦ ᐃᒣᖃᑦᑕᕈᓐᓇᑐᑦ: 

 ᑲᑉᐳᓕᕆᓗᑎᒃ (90%), 

 ᓂᐊᖁᖕᖑᓗᑎᒃ  (76%),  

  ᑕᖃᒪᓪᓚᕆᓪᓗᑎᒃ  (78%). 

ᕿᑐᕐᖓᕆᔭᐅᔪᑦ ᐊᒥᓱᑦ ᐃᒫᒃ ᐃᑉᐱᓂᐊᕈᓐᓇᒥᔪᑦ: 

 ᐆᓕᖃᑦᑕᓗᑎᒃ  (49%),  

 ᐆᓇᖃᑦᑕᓗᑎᒃ (24%), 

 ᓴᓐᓂᖃᑦᑕᓗᑎᒃ (42%), 

 ᓇᒡᒍᐊᓕᕆᖃᑦᑕᓗᑎᒃ (20%).  

ᐅᓪᓗᒥ ᐊᑕᐅᓯᕐᒥ ᒪᕐᕉᓂᓪᓘᓃᑦ ᐊᑑᑎᖃᑦᑕᓗᑎᒃ ᑕᒪᒃᑯᓂᖓ.  ᑕᒪᒃᑯᐊ ᐊᑑᑎᔭᐅᓂᕐᓴᐅᓲᑦ ᑐᖓᓕᐊᓂᒃ ᑲᐱᔭᕕᓂᕐᓄᑦ.  

ᑲᑉᐳᖓ ᐊᐅᐸᕐᓯᓯᒪᓲᒍᒻᒥᔪᖅ ᐳᓪᓕᓕᕐᓱᓂᓘᓐᓃᑦ (9%).  

ᐃᓛᓐᓂᓴᕋᑕᕐᓗ, ᒥᕆᐊᖕᖑᓱᒍᓐᓇᒥᑦᓱᑎᒃ ᐳᓪᓕᓕᕐᓱᑎᓪᓘᓃᑦ ᕿᓂᕐᓯᒥᒍᑦ ᐅᓂᒃᑯᑦ ( 1%-ᒍᖕᖏᑐᐃᓪᓘᓃᑦ). 

ᐃᑭᓐᓂᓭᑦ ᐅᕕᒐᕐᑐᐃᑦ, ᑲᐱᔭᐅᓯᒪᓂᕐᒥᓄᑦ ᓱᕐᕋᑕᐅᓯᒪᔪᑦ ᐅᓪᓗᑕᒫᕐᓯᐅᑎᒥᓂᒃ ᐊᑑᑎᖕᖏᑑᖃᑦᑕᕈᓐᓇᐳᑦ ᐅᓪᓗᒥ ᐊᑕᐅᓯᕐᒥ 

ᒪᕐᕉᓂᓪᓘᓃᑦ, ᐱᓗᐊᕐᑐᖅ ᑐᖓᓕᐊᓂᒃ ᑲᐱᔭᕕᓂᐅᓗᑎᒃ.   

50,000-ᒍᑉᐸᑕ ᐃᓄᐃᑦ ᐊᑕᐅᓯᖅ ᑎᒥᒻᒥᒍᑦ ᓱᒃᑯᑕᐅᓪᓚᕆᑐᐃᓐᓇᕆᐊᖃᕐᐳᖅ ᑲᐱᔭᕕᓂᐅᓗᓂ ᑲᐱᔭᐅᒍᑎᒧᑦ mRNA COVID-19 

vaccine. ᑲᐱᔭᕕᓃᑦ ᓂᕆᐅᕝᕕᐅᖏᒃᑲᓗᐊᕐᑎᓗᒋᑦ, ᑕᒪᓐᓇ ᐃᓛᓐᓂᓴᕋᑖᓗᒃ ᐊᑑᑎᔭᐅᓲᖅ. ᑎᒥᒻᒥᒍᑦ ᓱᒃᑯᑕᐅᓪᓚᕆᒍᓐᓇᓲᑦ 

ᑲᐱᔭᐅᕐᖃᒥᐅᑦᓱᑎᒃ. ᐱᓇᓱᑦᑏᑦ ᐱᒋᐅᕐᓴᑕᐅᓯᒪᓲᑦ ᑲᐱᔭᐅᒋᐊᕐᑐᕕᒻᒦᑐᑦ ᖃᓄᐃᓕᒋᐊᖃᕐᓂᒥᓂᒃ. 

ᐃᓛᓐᓂᓴᕋᑕᖅ ᖃᐅᔨᓇᕐᐸᑐᖅ ᑲᐱᔭᕕᓂᕐᒥᒃ ᖃᓂᒻᒪᕇᒃᑯᑎᑦᓴᒥᒃ ᑰᕕᑦ-19-ᒧᑦ mRNA vaccines  ᓄᓇᕐᔪᐊᑦ ᐃᓚᖏᓐᓂ 

ᓱᕐᕋᑕᐅᒍᑎᖃᓪᓚᕆᑦᑐᖃᑐᐊᕐᒪᑦ myocarditis or pericarditis ᒍᓂᕋᕐᑕᐅᔪᓂᒃ (ᐃᒻᒪᓱᑎᒃ ᐆᒻᒪᑎᐅᑉ ᓄᑭᖓᒍᑦ ᐴᖓᒍᓪᓘᓃᑦ). 

ᒪᓗᓐᓇᐅᑎᐅᓲᑦ ᐃᓚᒋᑦ ᒪᑯᐊᒍᕗᑦ ᐃᐱᓂᐊᓕᕐᑕᓂᖅ, ᓴᕝᕕᓕᕆᓂᖅ, ᐆᒻᒪᑎᒃᑯᓗ ᑎᓪᓕᑖᓗᐊᖃᑦᑕᓯᓂᖅ. ᑕᒪᒃᑯᐊ 

ᖃᐅᔨᔭᐅᓗᑭᓲᒍᖕᖏᑐᑦ ᖃᐅᔨᔭᐅᓯᒪᔪᐃᓪᓗ ᖃᓄᐃᒍᑎᖃᓗᐊᕐᓯᒪᒐᑎᒃ ᐋᕐᕿᓴᐅᑎᒋᓯᒪᑦᓱᑎᓪᓗ. 

 

ᑲᐱᔭᐅᒍᑎᒃ ᖃᓂᒻᒪᕇᒃᑯᑎᑦᓴᖅ ᑰᕕᑦ-19-ᒧᑦ ᖃᓂᒻᒪᕈᑕᐅᒍᓐᓇᐸ ? 

ᑲᐱᔭᐅᒍᑎᒃ ᖃᓂᒻᒪᕇᒃᑯᑎᑦᓴᖅ ᑰᕕᑦ-19-ᒧᑦ ᖃᓂᒻᒪᕈᑕᐅᒍᓐᓇᖏᓪᓚᖅ ᖁᐱᕐᕈᑕᖃᖕᖏᓇᒥ ᐁᑦᑐᑑᑕᐅᓲᒥᒃ  ᖃᓂᒻᒪᕈᑕᐅᓲᒥᒃ. 

ᑭᓯᐊᓂᓕ, ᑲᐱᔭᐅᓯᒪᔪᖅ ᓇᓪᓕᐊᓂᒃ ᑲᑎᒪᑦᓯᔪᕕᓂᐅᒍᓂ ᖁᐱᕐᕈᒥᒃ ᐁᑦᑐᑑᑕᐅᓲᒥᒃ ᐁᑦᑐᑕᐅᓯᒪᔪᒥᒃ, ᖃᓂᒻᒪᕈᑎᖃᑐᐃᓐᓇᕆᐊᖃᕐᒥᔪᑦ 

ᑰᕕᑦ-19-ᒧᑦ ᖃᓂᒪᓇᕐᒥᒃ. ᒪᓕᑦᑕᐅᓯᐊᖏᓐᓇᕆᐊᖃᕐᐳᑦ ᖃᓄᐃᓘᖁᔨᒍᑎᓕᐊᒍᓯᒪᔪᑦ ᖃᓄᐃᖕᖏᓯᐊᕐᓂᓕᕆᔨᓄᑦ ᐃᓄᐃᑦ ᐊᒥᓲᓂᕐᓭᑦ 

ᑲᐱᔭᐅᒌᕐᓯᒪᖕᖏᓂᓕᒫᖏᓐᓂ. ᖃᐅᔨᒋᐊᖃᑦᑕᕆᑦᓯ ᐅᕗᖓ www.nrbhss.ca/en/coronavirus  ᑐᑭᓯᒋᐊᑦᓯᐊᓗᓯ. 

ᓱᔪᑦᓴᐅᕗᖓ ᖃᓄᐃᓕᖕᖓᕈᑎᖃᕐᐸᑕ  ᑲᐱᔭᐅᒍᑎᕕᓂᕐᒥᓂᒃ ? 

http://www.nrbhss.ca/en/coronavirus

ᓂᓪᓕᒪᔪᒥᒃ, ᖃᐅᓯᕐᑐᒥᒃ ᐊᓪᓚᕈᑎᒥᒃ ᐃᓕᔨᕕᒋᓗᒍ ᑲᑉᐳᖓ ᑲᑉᐳᓕᕆᓂᐊᖕᖏᒪᑦ, ᐳᓪᓕᓂᐊᖕᖏᒪᑦ, ᐊᐅᐸᕐᓯᓂᐊᖕᖏᒪᑦ, 

ᐅᖏᓚᓐᓂᐊᖏᒻᒪᓘᓐᓃᑦ. ᐆᓇᑐᐊᕐᐸᑦ, ᐄᓯᑎᓗᒍ ᓇᓪᓕᖏᓐᓂᒃ acetaminophen (tylenol), ibuprofen (like Advil).  

 

ᐊᑦᑕᓇᕐᓂᓴᓂᒃ ᒪᓗᓐᓇᐅᑎᖃᕐᐸᑦ, ᐅᖄᓚᓗᑎᑦ ᖃᓄᐃᖕᖏᓯᐊᕐᓂᓕᕆᔨᓄᑦ ᐅᕗᖓ 1-888-662-7482 ᖃᐅᔨᒋᐊᕐᕕᖃᕐᓗᑎᓪᓘᓃᑦ 

ᐋᓐᓂᐊᓯᐅᕐᑎᑐᐃᓐᓇᒥᒃ ᐋᓐᓂᐊᕕᐊᐱᑦᓯᓂ.  
 
 
nrbhss.ca/en/coronavirus  
 
Québec.ca/VaccinCOVID 
 

ᖃᓂᒻᒪᕇᒃᑯᑎᒥᒃ ᑰᕕᑦ-19-ᒧᑦ ᑲᐱᔭᐅᖃᑦᑕᕆᐊᖃᖕᓂᖏᑦ ᐱᓪᓗᒋᑦ ᕿᑐᕐᖓᕆᔭᐅᔪᑦ ᐅᑭᐅᓖᑦ 12-ᓂᑦ 17-ᓄᑦ ᑐᑭᓯᒪᑎᑦᓯᒍᑏᑦ, 

ᑕᑯᒋᐊᕋᑦᓴᐅᕗᑦ ᐅᕗᖓ https://publications.msss.gouv.qc.ca/msss/document-003040/  

https://publications.msss.gouv.qc.ca/msss/document-003040/

